
»Deyðin skal hava eina orsøk«, segði 
Jørgen Niclasen í Degi & Viku fríggj­
akvøldið í sambandi við, at Sjúrður 
Olsen, býráðslimur Fólkafloksins í 
Havn, gav Jørgeni Niclasen skuldina 
fyri, at Fólkaflokkurin fekk eitt søg­
uliga vánaligt val í Havn.

Kritikkurin heglaði annars nið­
ur yvir Jørgen Niclasen fyri einum 
ári síðani, tá hann varð valdur til 
formann við eini demokratiskt iva­
samari valskipan, sum Fólkaflokk­
urin hevði til at velja formann. Ser­
liga tað, at Annika Olsen fekk 1344 
atkvøður á løgtingsvalinum, meðan 
Jørgen Niclasen bert fekk 382.

Sambært Sjúrði Olsen hevur 
hetta stríðið fylt nógv í valstriðnum 
til kommunuvalið – hann sigur, at 

veljarin revsar nú Fólkaflokkin í 
Havn. Tað er tó ilt at síggja, hvar 
hetta stríðið hevur fylt. Í almenna 
valstríðnum hevur einki verið hoyrt 
um hetta stríð, so um tað hevur fylt 
nógv í Fólkaflokkinum, so man tað 
vera innanhýsis.

Jørgen Niclasen royndi at lítis­
gera útsøgnina hjá Sjúrði Olsen við 
at siga, at kommunuvalið í Havn var 
ein fólkaatkvøða um Heðin Morten­
sen. Tað kann væl verða, at so var. 
Men valla er orsøkin til vantandi 
undirtøkuna hjá Fólkaflokkinum 
at finna har. Førdi politikkurin hjá 
samgonguni kann hava havt sína 
ávirkan –  men størstu ávirkanina 
man vantandi politikkurin hjá 
Fólkaflokkinum í Tórshavnar 

Býráð hava. Hóast Fólk­
aflokkurin hevur havt 
trý umboð – og fýra 
seinasta árið, so hava 
Heðin Mortensen og 
hansara fólk havt frítt 
spæl, tí mótspæl kom 
einki frá andstøðuni í 
býráðnum.

Tú kanst siga, at tað 
er so lætt hjá einum kar­
ismatiskum borgarstjóra at vinna 
stórsigur –  men uppaftur lættari 
er tað, tá hann onga mótstøðu fær, 
sum hann nátúrliga átti at fingið 
frá eini árvaknari andstøðu.

Men Jørgen Niclasen situr uttan 
iva tryggur í sínum formanssessi. 
Tað vildi verið ein politisk kata­

strofa fyri Fólkaflokkinum, um tey 
bara so mikið sum umhugsaðu at 
koyra hann frá sum formann. Eing­

in formaður í Fólkaflokkinum 
hevur nakrantíð fyrr megnað 
at fingið flokkinum so stóra 
ávirkan, sum Jørgen Niclasen. 
Við øllum atkvøðuneytunum 
í Sambandsflokkinum hevur 
Jørgen Niclasen frítt spæl.

Óvist er, um Annika Olsen 
hevði megnað tað sama, 
sum Jørgen Niclasen hevur 
megnað. Jørgen Niclasen 

hevur so prógvað sítt virði sum for­
maður Fólkafloksins.

Jørgen hevur styrkt støðu 
sína sum floksformaður

Barnafamiljur, ið eru illa 
fyri fíggjarliga, kunnu nú 
søkja um jólahjálp frá átak­
inum Í menniskjum góður 
tokki.

Til ber at søkja á 
tríggjar ymiskar hættir: 
– Far inn á www.takk.fo og 
fyll út umsóknarblaðið á 
síðuni

– Prenta út umsóknar­
blaðið av heimasíðini og 
send tað við postinum til Í 
menniskjum góður tokki, 
Dalatún 15, 100 Tórshavn

– Ring tlf. 220000 hós­
kvøldið 29. nov og fríggja­
kvøldið 30. nov millum kl. 
19.00 – 22.00, so verður um­

sóknarblaðið fylt út um­
vegis telefonina.

Øll kunnu trygt søkja 
um jólahjálp, tí eingin óvið­
komandi fær innlit í um­
sóknirnar. Viðgerðin av 
umsóknunum fer fram í 
trúnaði og undir tagnar­
skyldu. Tá jólahjálpin er 
latin, verða allar umsóknir 
burturbeindar.

Í menniskjum góður 
tokki hevur í ár knýtt 
samstarv við Taks, ið eft­
irkannar teir upplýsingar, 
sum givnir verða um inn­
tøku. Tað er tí umráðandi, 
at tey sum søkja upplýsa 
neyvar upphæddir, tá ið 
umsóknarblaðið verður 
fylt út.

Søkja fleiri enn til ber at 
veita jólahjálp, verður jóla­
hjálpin latin teimum familj­
um, ið hava tað truplast.

Seinasta freist at søkja 
um jólahjálp er fríggjadagin 
30. november á miðnátt, og 
í seinasta lagi 20. desember 
hava øll fingið svar.

Nú ber til at søkja 
um jólahjálp

Deyðin skal hava eina orsøk

Lagnan hjá Kringvarpinum 
– ella í øllum førum hjá fleiri 
av starvsfólkunum á stovn­
inum, liggur nú í hondum 
Sambandsfloksins.

Hesa niðurstøðu kunnu vit 
draga burtur úr samrøðum 
her í blaðnum í dag, har um­
boð fyri flokkarnar siga sína 
hugsan.

Tjóðveldi hevur fleiri 
ferðir havt sama mál frammi, 
sum tað, Aksel Johannesen 
kom við fríggjadagin um at 
krevja kringvarpsgjald inn 
umvegis skattin.

Soleiðis kunnu vit meta, 
at øll umboð hjá Tjóðveldi 
og Javnaðarflokkinum taka 

undir við uppskotinum. Men 
tey hava bara 12 atvkøður 
í tinginum. Fólkaflokkurin 
og Framsókn hava ta greiðu 
støðu, at slík gjøld ikki skulu 
krevjast inn um skattin, so 
har fæst eingin undirtøka.

Miðflokkurin er meira 
víðgongdur. Bill Justinus­
sen sigur rætt og slætt at 
Kringvarpið skal privatiser­
ast.

Út frá hesum kunnu vit 
staðfesta, at Aksel V. Johann­
esen má dúva upp á Sam­
bandsflokkin, um vón skal 
vera fyri uppskotinum.

Sambandsflokkurin hev­
ur eigur eisini mentamál­

aráðharran – og tí kennir 
flokkurin sær helst eina 
serliga ábyrgd yvir fyri 
Kringvarpinum. Men hevur 
Sambandsflokkurin sama 
prinsipp, sum hinir báðir 
samgonguflokkarnir, so tek­
ur hann ikki undir við hesum 
mátanum.

Í løtuni er eitt líknandi 
stríð í samgonguni um gjaldið 
til Heilsutrygd. Miðflokkurin 
og Sambandsflokkurin vilja, 
at gjaldið skal krevjast inn 
umvegis skattin, meðan Fólk­
aflokkurin er ímóti.

Seinni í dag frætta vit 
helst, hvussu leikur ferð...

Kringvarpsskatturin liggur 
í hondum Sambandsins

Musikk­
skúli uttan 
mál og mið
Tróndur enni
kjak á síðu 122

Hildnir 
uppat 
at vera 
sosialistar
Agga Niclasen
kjak á síðu 25

